ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
ՈՐՈՇՈՒՄ
2013 թվականի  N      -Ն
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ  

-----------------------------------------------------------------------------

«Հայաստանի Հանրապետության բյուջետային համակարգի մասին» Հայաuտանի Հանրապետության օրենքի 19-րդ հոդվածի 3-րդ մասի համաձայն` Հայաuտանի Հանրա​պե​տության կառավարությունը     ո ր ո շ ու մ   է.

1. Հայաստանի Հանրապետության կառավարությանն առընթեր ազգային անվտան​գության ծառայության, Հայաստանի Հանրապետության կառավարությանն առընթեր Հայաստանի Հան​րապետության ոստիկանության և Հայաստանի Հանրապետության կա​ռավա​րությանն առընթեր ազգային անվտան​գության ծառայության պետական պահ​պա​նության ծառայության զինծառայողների բնակա​րանային պայմանների բարելավ​ման նպա​տակով Հայաստանի Հան​րապետության 2013 թվականի պետական բյուջեով նախա​տեսված Հայաստանի Հանրա​պետության կառա​վարության պահուստային ֆոնդի հաշվին (բյուջե​տային ծախսերի տնտեսագիտական դասակարգման «Շենքերի և շինությունների ձեռքբե​րում» հոդվածով) 2013 թվականի առաջին կիսամյակում հատկացնել 498,000.0 հազար դրամ, որից Հայաստանի Հանրապետության կառա​վարությանն առընթեր ազգային անվտան​գության ծառայությանը` 142,000.0 հազար դրամ, Հայաստանի Հանրապետության կառա​վարությանն առընթեր Հայաս​տանի Հանրապետության ոստի​կա​նությանը` 260,000.0 հազար դրամ և Հայաստանի Հան​րա​պե​տության կառա​վարությանն առընթեր ազգային անվտանգության ծառայության պետական պահպա​նության ծառա​յությանը` 96,000.0 հազար դրամ:
2. Հայաստանի Հանրապետության ֆինանսների նախարարին` սույն որոշման 1-ին կետում նշված գումարները հատկացնել համապատասխան հաշ​վարկների առկայության պարագայում:
ՏԵՂԵԿԱՆՔ-ՀԻՄՆԱՎՈՐՈՒՄ
«Գումար հատկացնելու մասին» ՀՀ կառավարության որոշման նախագծի ընդունումը պայմանավորված է նրանով, որ ՀՀ կառավարությանն առընթեր ազգային անվտան​գության ծառայությունը ս/թ հունվարի 11-ին ՀՀ վարչապետին է ուղղել N 11/8 գրությունը, ՀՀ կառավարությանն առընթեր ոստիկանությունը ս/թ հունվարի 14-ին ՀՀ ֆինանսների նախա​րարությանն է ուղղել N 24/26, իսկ ՀՀ կառավարությանն առընթեր ազգային անվտան​գության ծառայության պետական պահպանության ծառայությունը ս/թ հունվարի 11-ին         N 19/23 գրությունները: Նշված գրություններով նշված է, որ զինծառայողների բնակա​րա​նային պայմանների բարելավ​ման նպատակով անհրաժեշտություն է առաջացել ՀՀ 2013 թվականի պետական բյուջեով նախա​տեսված ՀՀ կառա​վարության պահուստային ֆոնդի հաշվին հատկացնել համապատասխան ֆինանսական միջոցներ:






